
Tillaga til ályktunar 
– Leyfismál gangi ekki lengra en hjá UEFA – 

 
 
 
Lagt er til að ársþing KSÍ 2023 samþykki eftirfarandi ályktunartillögu; 
 
Tillagan hljóðar svona: 
Ársþing KSÍ samþykkir að leyfisreglugerð KSÍ gangi aldrei lengra varðandi kröfur á aðildarfélög heldur en 
leyfisreglugerð UEFA gerir ráð fyrir hverju sinni. 

 

Ákvæði sem þegar hafa verið samþykkt af stjórn KSÍ í grein 21 í leyfisreglugerð þar sem segir að öll félög 
sem taka þátt í efstu deild karla skuli einnig senda lið til leiks í meistaraflokki í Íslandsmóti kvenna verði 
fellt úr gildi og lagfært í samræmi við leyfisreglugerð UEFA og ákvæði þar um.  

 

Greinargerð 

Samþykkt stjórnar KSÍ sem kynnt er með dreifibréfi 10 frá árinu 2022 og gerir ráð fyrir að lið í efstu deild 
karla þurfi að vera með meistaraflokkslið í knattspyrnu kvenna gengur lengra heldur en leyfisreglugerð 
UEFA gerir ráð fyrir.  Á sama tíma og verið er að lækka fjárframlög til aðildarfélaga og auka jafnframt 
kostnað vegna þátttöku í mótahaldi er ekki forsvaranlegt að kröfur í leyfiskerfinu gangi lengra heldur en 
kröfur UEFA og auki þar með enn á kostnað.  Auk þess búa sum lið t.d. á landsbyggðinni við þær aðstæður 
að afar erfitt getur verið fyrir viðkomandi félag að fullmanna lið í meistaraflokki kvenna, jafnvel þó að farið 
væri í samstarf með öðrum félögum. 

